
Skriftlike fragen fan de FNP Ljouwert oangeande ”beheinde 
iepenstelling swimbad Stiens by waarm waar” oan it kolleezje fan 
boargemaster en wethâlders sa as bedoelt yn artikel 41, earste lid fan it 
reglemint fan oarder fan de gemeenterie fan Ljouwert. 

Achte kolleezje, 
 
FNP Ljouwert is benadere troch Pleatslik Belang Stiens en ferskate ynwenners fan ús 
gemeente. Der is grutte teloarstelling en soarch oer de beheinde iepeningstiden fan it 
bûtenbad fan swimbad It Gryn yn Stiens. En dat by dizze waarme dagen. It bûtenbad wie 
faak ticht troch personielstekoart. FNP Ljouwert hat it bêste foar mei de swimbaden yn 
ús gemeente en fansels ek mei ús ynwenners. Stiens hat in prachtich bûtenbad dat op 
dizze waarme dagen net brûkt wurdt. De FNP dielt de soarch fan it Pleatslik Belang en 
de minsken dy't kontakt mei ús socht hawwe. Dêrom stelt FNP Ljouwert de folgende 
fragen oan it kolleezje. 
 
1. Is it kolleezje op de hichte fan de beheinde iepeningstiden fan it bûtenbad troch 
personielstekoart? 
 
2. Begrypt it kolleezje it ûnbegryp en de soarch fan it Pleatslik Belang Stiens en ferskate 
ynwenners oer it ticht wêzen fan it bûtenbad yn dizze waarme perioade? En sa ja, sjocht 
it kolleezje ek oanlieding om hjir mooglike oplossings foar te betinken? 
 
3. Kin it kolleezje fertelle of en sa ja, hoe faak it ús swimbaden beheind iepen wiene 
troch personeelstekoart? 
 
4. Binne der ôfspraken tusken de gemeente en bv SPORT om yn soartgelikense 
situaasjes te soargjen dat it bûtenbad wol iepen kin op waarme dagen? Sa ja, kin it 
kolleezje fertelle hokfoar ôfspraken? Sa nee, is it kolleezje ree om wol ôfspraken mei bv 
SPORT te meitsjen sadat minsken wol genietsje kinne fan ús ienichste bûtenbad? 
 
5. Is it kolleezje ree om maatregels te nimmen tsjin it personielstekoart sadat it 
bûtenbad op waarme dagen gewoan iepen kin? Sa nee, kin it kolleezje útlizze wêrom 
net? 
 
Sjoen it ferlet en de needsaak sjogge wy de antwurden graach gau ferskinen.  
Groetnis, 
Jan-Willem Tuininga  
Bauke Beert Keizer 
 


